
Gratulaziuns per il curaschi da las vischnancas
Cussegl grond ha approvà las fusiuns da Scuol e Zernez

■ (anr/fa) A partir da Bumaun 2015
consista l’Engiadina Bassa mo pli da
quatter vischnancas. Sper las vi-
schnancas Valsot e Samignun datti
alura mo pli Scuol e Zernez.Mesemna
ha tractà il cussegl grond la missiva per
la fusiun da las vischnancas Ardez, Ftan,
Guarda, Scuol, Sent e Tarasp a la nova
vischnanca fusiunada cun num Scuol.
Medemamain ha el tractà era la fusiun
da las vischnancas Lavin, Susch e Zernez
a la vischnanca fusiunada Zernez. La ter-
za fusiun da vischnancas è stada la fusiun
d’Arvigo, Braggio, Cauco e Selma a la vi-
schnanca numnada Calanca. Essend che
las trais vischnancas fusiunadas entran
en vigur a Bumaun 2015 ha il chantun
Grischun proxim onn anc 125 vischnan-

cas. Las duas vischnancas fusiunadas en
Engiadina Bassa, Scuol e Zernez, èn ve-
gnidas approvadas dal suveran mintga-
mai cun 80 pertschient da las vuschs.

Scuol la pli gronda
vischnanca en Svizra

Cun ina surfatscha da 43 877 hectaras
vegn ad esser la vischnanca Scuol cun il
capo Christian Fanzun la pli gronda vi-
schnanca en tut la Svizra. Quai na vala
però per il dumber d’abitants. Cun ex-
cepziun da Scuol, posiziunà sin 1250
meters sur mar e che aveva l’onn 2012
2333 abitants, han las autras tschintg vi-
schnancas tuttas damain che milli abi-
tants: Ardez ch’è posiziunà sin stgars
1500 meters sur mar aveva avant dus

onns 426 abitants, Ftan sin 1600 meters
532 abitants, a Guarda sin 1650 meters
abitavan 161 persunas, Sent sin 1440
meters sur mar aveva 903 abitants e Ta-
rasp che sa chatta da la vart dretga da la
Val sin 1400 meters aveva quel onn 70
abitants. Totalmain ha la vischnanca fu-
siunada Scuol bundant 4700 abitants.
Cumenzà a discussiunar davart ina col-
lavuraziun pli intensiva, ina fusiun, han
gia avant l’onn 2010 las quatter vi-
schnancas Scuol, Sent, Ftan e Tarasp.
L’onn 2012 han ins engaschà Tino Za-
netti sco cussegliader extern. Pli tard è
vegnida tiers la vischnanca d’Ardez e sco
ultim Guarda. Cun passa 80 pertschient
han acceptà ils abitants da las sis vi-
schnancas la fusiun. Il chantun sustegna

la fusiun cun in import da 10 milliuns
francs.

Zernez cun il pli bler guaud
L’onn 2008 han cumenzà a discussiunar
Zernez, Susch, Guarda e Lavin da fusiu-
nar lur vischnancas. Suenter ch’ils votants
d’Ardez e Guarda han preferì la fusiun
«vers aval», cun Scuol e vischnancas vi-
schinas, hai dà ina fusiun da Zernez,
Susch e Lavin. La primavaira han las abi-
tantas ed ils abitants ditg cun stgars 80
pertschient gea a questa fusiun a la vi-
schnanca fusiunada cun num Zernez e
cun il president communal Emil Müller.
La fracziunZernez èposiziunada sin1474
meters sur mar ed ha ina surfatscha da
20 391 hectaras. 3705 da quellas hectaras

èn guaud, da maniera che Zernez è en
Svizra la vischnanca cun il pli bler guaud.
L’onn 2012 aveva Zernez 1150 abitants.
Susch al pè dal Pass dal Flüela sa chatta sin
1440meters ed aveva avant dus onns 214
abitants. A Lavin ch’è sin 1430meters sur
mar abitavan avant dus onns 233 persu-
nas. La vischnanca fusiunada Zernez cun
stgars 1600 abitants survegn dal chantun
in sustegn finanzial da trais milliuns
francs. Mesemna ha il cussegl grond ap-
provà unanimamain e senza abstenziuns
da la vusch las duas fusiuns Scuol eZernez
per Bumaun 2015. Il medem vala era per
la vischnanca Calanca. La cussegliera gu-
vernativa Barbara Janom Steiner ha dà il
bainvegnì a las trais novas vischnancas gri-
schunas.

Ensemen sin tribuna han las autoritads da Scuol e da Zernez persequità la discussiun dal parlament davart lur
duas fusiuns.

Da la ovra electrica enfin tar la chatscha speziala
La regenza ha respundì a 14 dumondas inoltradas da deputadas e deputads

■ (ac) Las offertas da las interpresas
grischunasn’ènbetgvegnidas resguar-
dadas tar la surdada da la lavur da con-
strucziun da la nova ovra electrica al
cunfin da l’Engiadina Bassa cun l’Au-
stria. Tenor las explicaziuns da la cus-
segliera guvernativa Barbara Janom
Steinernuneran lasoffertas svizrasab-
las da concurrer. Actualmain vegn con-
struida ina gronda ovra electrica al cunfin
da la Engiadina Bassa e l’Austria per 460
milliuns euros. La gronda part da la con-
strucziun sa chatta sin intschess austriac,
las Ouvras Electricas d’Engiadina (OEE)
èn participadas cun 14 procent al project.
La fatschenta vegn dirigida dalla ovra par-
tenaria da l’Austria participada cun 86
procent. Las emprimas lavurs da con-
strucziun èn surdadas, dentant naginas ad
interpresas indigenas.Quai fatg ha intimà
il deputà Andreas Felix (pbd Tschintg
Vitgs) a la dumonda co la regenza grischu-
na valeteschia quel fatg. La cussegliera gu-
vernativa Barbara Janom Steiner ha con-
cedì ch’intginas interpresas svizras hajan
inoltrà offertas. Quellas offertas na sajan
dentant betg stadas ablas da concurrer ed
uschia betg vegnidas resguardadas. La
cussegliera guvernativa ha visà a las reglas
internaziunalas da surdar lavur che na lu-
beschian nagina intervenziun. Cunquai
che l’interpresa partenaria da l’Austria
possedia la gronda cumpart al project saja
era quella interpresa responsabla per sur-
dar las lavurs. Barbara Janom Steiner
quinta dentant che las interpresas re-

sguardadas vegnian a dar vinavant lavur a
sutinterpresas uschia ch’era interpreas in-
digenas possian probablamain profitar.

Schanzas vesa la cussegliera guvernativa
era per interpresas indigenas da recaltgar
lavur en la sparta tecnica. Quellas lavurs

na sajan anc betg surdadas, ha fatg a savair
Barbara Janom Steiner.

Chatscha supplementara
en asils da selvaschina

Tema durant la ura da dumondas dal
cussegl grond è tranter auter stada la
chatscha supplementara. Il deputàChris-
tianMathis (pps Küblis) ha vulì savair tgi
che haja lubì la chatscha speziala en di-
vers asils da selvaschina, asils federals sco
chantunals. En absenza dal cusseglier gu-
vernativ, Mario Cavigelli, ha Barbara Ja-
nom Steiner prì posiziun. Ella ha visà a
las prescripziuns federalas da chatscha
che lubeschian da regular il dumber da
selvaschina en la part parziala da l’asil fe-
deral. En la part integrala dals asils fede-
rals saja la chatscha cumplainamain scu-
mandada. Responsabla per las prescrip-
ziuns da chatscha en il Grischun saja la
regenza grischuna. Las prescripziuns
chantunalas lubeschian era catscha sup-
plementara en ils asils chantunals. L’or-
ganisaziun da la chatscha supplementara
giascha tar l’Uffizi chantunal da chat-
scha, ha la cussegliera guvernativa fatg a
savair. En ils tschintg asils menziunads
en la dumonda dal deptutà Christian
Mathis en vegnids sajetads 27 tschiervs
durant la chatscha speziala dal november
passà. Il deputàAndy Kollegger (pdbCui-
ra) ha vulì savair da la regenza il motiv
che la Scola auta tecnica (HTW) da Cui-
ra haja visà la commembranza cun la cu-
minanza da las scolas autas da la Svizra

orientala. E vinavant sche quella decisiun
saja crudada en enconuschientscha da la
regenza grischuna. Respundì a la dumon-
da ha il cusseglier guvernativ Martin Jä-
ger. El ha rendì attent che la HTW res-
chia da perder sia accreditaziun en la fur-
ma organisatorica actuala. In ulteriur
motiv da visar la cunvegna cun la cumi-
nanza da las scolas autas da la Svizra
orientala saja la finamira dal chantun Son
Gagl da centralisar las scolas. Divers
chantuns fetschian resistenza a quellas
stentas. Martin Jäger ha menziunà il pa-
rairi dad ina gruppa dad experts che saja
vegnida a la conclusiun che laHTWpos-
sia era retschaiver ina accreditaziun sco
scola auta ordaifer la cuminanza da las
scolas autas da la Svizra orientala. Ulte-
riuras dumondas han tematisà la fiera
d’electricitad cun la Uniun europeica, la
planisaziun tal territori sco la malsogna
Ebola e las preparativas dal chantun en
connex cun ina enventuala infecziun. Il
deputà Christian Kasper (pld Luzein) ha
vulì savair da la regenza cifras concretas
davart la plivalur creada da la preschien-
tscha militara en il chantun Grischun. Il
cusseglier guvernativ Christian Rathgeb
ha inditgà 25 francs per schuldà e di che
restian en il chantun. Las perspectivas
areguard la plivalur futura da l’armada
svizra nun èn dentant fitg empermetten-
tas. Approva il parlament federal la pro-
xima refurmada l’armada vegn il dumber
da schuldads smesà ed ils curs da repeti-
ziun sminuids da trais sin duas emnas.

La construcziun da la ovra electrica sin intschess da l’Engiadina Bassa e dal Tirol ha cu-
menzà e l’ovra è stada tematisada en l’ura da dumondas dal cussegl grond. FOTO OEE

Ils capos da las duas vischnancas fusiunadas: da Scuol Christian Fanzun (san.) e da Zernez Emil Müller, en dis-
cussiun. FOTOS F. ANDRY

